
uiteenlopende aspekte van die N G B . Daarom moet die hoofstukke met die voorafgaande
ses doelwitte inverband gebring word en as verskillende, ten dele samehangende, bydraes
tot die besinning rondom die Skrifgebruik in die NGB gesien word.

Ten slotte *n woord van besondere dank aan die kerkkantore vir die beskikbaarstelling van
die jongste gegewens aangaande predikante en gemeentes, en aan al die predikante en
lidnate wie se samewerking die empiriese ondersoek moontlik gemaak het.

Die skrywers

Die Nederlandse Geloofsbelydenis: Konteks en teks

Soos die geval net elke ander belydenisskrif het ook die
Nederlandse Geloofsbelydenis (NGB) oftewel [ n
elie ontstaans- en ontwikkelingsgeskiedenis gehad. In die onder-
hawige oorsig stel ons onsself ten doel om die lig te werp
allereers op die kerk- en algemeen historiese konteks waarin die
NGB sy ontstaan gehad het, en vervolgens op die teksgeskiedenis
van die NGB. Aandag sal daarna aan die dogmahistoriese agter-
grond en die gesag van die NGB gegee word en ten slotte sal
kursories aandag gewy word aan enkele aktuele kwassies rakende
die kerk en sy belydenisskrifte, onder andere ook met verwysing
na die familie van Gereformeerde kerke in Suid-Afrika.

Die NGB is die oudste van die sg drie Formuliere van Enigheid.
Die opsteller daarvan was waarskynlik Guido (Guy) de Bres (1522-
1567) wat destyds as predikant werksaam was in die suidelike
Nederlande (die huidige Belgié). Hierdie geloofsbelydenis van
hom was nie h geheel oorspronklike poging nie. Dit is naamlik
gebaseer op h geskrif wat mede deur Calvyn reeds in 1559 vir
Hendrik Il opgestel is, en wel ter verdediging van sy Franse ge-
loofsgenote teen verdagmakery. So het dit die benaming van die
Franse of Galliese geloofsbelydenis verkry.

Cm die NGB egter in sy hele wese en wording te verstaan en te
beoordeel 1is dit eerstens van belang om na die kerk- en algemeen
historiese konteks te gaan kyk waarin dit tot stand gekan het.






Guido de Bres wat die opsteller van die NGB was, ook in 1565 h
afsonderlike werk teen die Dopers die lig laat sien het naamlik
“"Wortel, bron en grondslag van die Wederdopers®" (Van der Linde
1976:78).

Dit was juis in hierdie tyd dat De Brés in die geheim in Doornik
in die suidelike Nederlande as predikant opgetree het. Doornik
het van ongeveer 1200 tot 1513 onder Franse gesag gestaan, hierna
vir h kort periode onder Engelse gesag en sedert 1521 is dit saam
met aanliggende dele deur Karei V verower en by die suidelike
Nederlande gevoeg. Teen 1561 was ongeveer die helfte van Doornik
se bevolking hervormingsgesind. Vanweé die gesag wat De Brés
ingeboesem het, is na hom opgesien as die leidinggewende Tfiguur
in die suidelike Nederlande. Gebukgaande onder voortdurende ver-
volginge het baie hervormingsgesindes gevoel dat daar tot
ernstige optrede oorgegaan moet word. De Brés daarenteen het
hieroor h afwysende standpunt gehandhaaf. Intussen het De Brés
waarskynlik reeds die eerste eksemplare van die Confession de Foy
(NGB) versprei met die doel dat beide die overheid en die Rocms-
Katolieke deel van die bevolking kennis kon neem van die anti-
revolusionére karakter van die Calvinistiese beweging.

Op 7 Oktober 1561 stel die landvoogdes ™ kommissie aan on die
spanninge tussen die Protestante en die Rocms-Katolieke in
Doornik te ondersoek. Die wens van die landvoogdes was dat die
kanmissarisse deur haar aangestel, streng sou optree om verdere
spanninge so gou as moontlik in die kiem te smoor. Die belydenis
waarvan voorlopige kopieé reeds in omloop was, sou meer as die
helfte van die inwoners se steun geniet. In h skrywe van De Brés
(wat steeds teen drastiese optrede gekant was) gerig aan die
owerheid wat hul vervolging van die Protestante voortgesit het,

druk hy hanself duidelik uit: "Nooit is (de kracht van) het
evangelie afgenomen door vervolgingen. Het dient allerminst tot
blussing van het vuur er hout op te werpen, daardoor gaat het
alleen maar harder branden. Houdt daaran met uw geweldplegingen
op en dwingt ons niet langer cm dingen te doen, die tegen ons
geweten ingaan. Wij kunnen het volk niet langer onder de tucht
van het geduld houden, sodat het niet opstandig wordt _.._°

(Bakhuizen van den Brink 1976:5).

In die vroeé oggendure van 2 November 1561 is h verseélde pakket
in die voorportaal van die kasteel te Doornik gegooi. Dit is
Juis hier waar die kanmissarisse bymekaar was om te besluit hoe
om die Protestante wat as onrusstokers beskou is, op te spoor.
In die pakket was ™ hartroerende brief ter verdediging van die
saak van die Protestante en h geloofsbelydenis waarin duidelik
gestel word wat hulle eintlik glo. Aanvanklik was De Brés slegs
van voomeme om dit teenoor die Hoé Owerheid as h verweerskrif te
laat dien on diegene verder in te lig oor die geloof van sy ver-

bogenoemde kanmissie moes intussen dus die taak van revisie van
die Franse, Nederlandse en Latynse tale voortsit. Op aandrang
van Ganarus is die verdaging van die sinode egter uitgestel sodat
die werk van dié kommissie deur die sinode self goedgekeur kon

word. Die Nederlandse en Franse tekste is daarom op 24 Mei 1619
tydens die 173e sitting “zoo ghebetert, gheapprobeert® en
onderteken. Hanmius 1is die taak opgedra om die Latynse teks te

voltooi wat deur die kanmissie goedgekeur en geteken moes word.
Met die druk van die aata in 1620 het Hanmius wat juis een van
die scriba®s van die sinode was, hierdie Latynse teks net na die
notule van die 146e sessie van die sinode ingevoeg, sodat die
indruk gewek is dat dit dié Latynse teks was wat deur die sinode
gebruik is toe die artikel nagegaan is. Heeltemal korrek is dit
egter nie, alhoewel die vertaling van Hcmmius wel baie goed was.

Outentiek 1is dus eintlik net die Nederlandse en Franse uitgawes,
terwyl die Latynse teks slegs deur die kommissie goedgekeur was.
Hierdie laasgenoemde teks kan dus nie op een lyn geplaas word met
die ander twee tekste nie.

Die [Inhoud van die NGB kan kortliks soos volg saamgevat word:

Artikel 1-11: God en die middele waardeur Hy geken word;
artikel 12-15: skepping, voorsienigheid, die sondeval en die
gevolge; artikel 16-17: die verkiesing en die weeroprigting van
die gevalle mens; artikel 18-21: Christus; artikel 22-26: die
heilsweldade; artikel 27-35: die kerk en die genademiddels; en
artikel 36-37: die overheid en die laaste dinge. Soos reeds
gestel is daar aan die begin van die 37 artikels h brief aan
Filips 11 afgedruk. Daarin word daarop gewys dat die

Gereformeerdes ander beginsels as die Anabaptiste het en dat
hulle bereid is cm vir daardie beginsels te sterwe.

4. DOGMA-HISTORIESE AGTERGROND VAN DIE NGB

Vervolgens is dit belangrik om na enkele dogmahistoriese aspekte
rakende die NGB te kyk.

h Belydenisskrif was teen 1561 nie meer h totale nuwe verskynsel

nie. Uit die kring van Luther en Zwingli het talie al te
voorskyn getree waarvan die Augsburgse konfessie die belangrikste
was . By die Rooms-Katolieke was dit minder bekend, alhoewel

hulle jJuis miskien rede gehad het cm vir huileself rekenskap te
gee van hulle geloofsgronde, veral ook aangesien hulle besonder
apologeties ingestel was. Die besluite van die Konsilie van
Trente sou desnoods as so h stuk selfbesinning beskou kon word.
Die Rocms-Katolieke Kerk bly egter huiwerig om aan h belydenis
wat van h belydende gemeente uitgaan, voorkeur te gee bo die
ensiklieke wat van bo af, dit wil sé, van die pous uitgaan.

Die teks van die ondertekeningsformulier soos opgestel deur die
Sinode van Dordtrecht het basies daarop neergekcm dat elkeen wat
dit onderteken, dit sonder enige voorbehoud moet doen en net sy
ondertekening verklaar dat hy van harte glo en oortuig is dat die
leerstellige uitsprake vervat in die NGB ooreenkctn met Gods

Woord. In die oorspronklike was dit soos volg geformuleer: Wi j
verklaren dat wij van harte gevoelen en gelooven dat alle artike-
len en stukken der leer in de Belijdenis ... in alles met Gods
Woord overeenkomen ..." (Van Rooyen 1948:5).

Die Sinode van 1816 van die Nederlandse Hervormde Kerk (wat sterk
onder die invloed van die Rasionalisme en DeTsme uit die agtiende
eeu gestaan het) het onder andere ook aan die vraag aandag gegee
hoe aan die sterk binding van die Dordtse ondertekeningsformulier
insake die NGB ontkom kon word. h Wysiging wat vatbaar was Vir
meerdere interpretasies is aangebring en dit het soos volg gelui:
"De leer, welke overeenkomstig Gods heilige woord, in de aange-
nome formulieren van Enigheid der Nederlandsche Hervormde Kerk is
vervat ter goedertrou aan te nemen en hartelijk te gelooven®™ (Van
Rooyen 1948:7). Hieroor het daar h heftige stryd ontstaan en wel
oor die vraag of iemand volgens die nuwe ondertekeningsformulier
moet verklaar dat hy die leer in die Belydenisskrif saamgevat,
aanneem en glo “omdat®™ * + of slegs Tinsoverre® * + as
wat dit met Gods Woord ooreehkom. Hierdie nuwe ondertekenings-
formulier in Nederland het dan inderdaad ook die weg gebaan tot
meerdere interpretasies.

Die patroon soos dit in Nederland ontwikkel het, het 1in breé
trekke volgens parallelle lyne in Suid-Afrika ontwikkel. It
diep 1in die eerste deel van die negentiende eeu het die Kaapse
predikante hulle opleiding en legitimering in Nederland onder die
vleuels van die Nederlandse Hervormde Kerk ontvang, en dieselfde
reéling het dus ten opsigte van die ondertekeningsformulier in
Nederland en in Suid-Afrika gegeid. Alhoewel die Kaapse Kerk
vanaf 1804 met die Kerkorde van De Mist rekening moes hou, was
daarin niks direk bepaal aangaande die gees waarin h evangelie-
dienaar die Belydenis moes onderteken nie. Na 1816 egter het die
nuwe ondertekeningsformulier in Nederland ook sy invloed in Suid-
Afrika laat deurwerk. Dit blyk byvoorbeeld duidelik uit die
algemene reglement wat die Kaapse Kerk op sy eerste sinode van
1824 ontwerp het. Artikel 35, wat alhoewel dit meer bepaald op
godsdiensonderwysers van toepassing was, se bewoording naamlik
"... de leer, welke overeenkomstig Gods Heilige Woord ... harte-
lijk te omhelzen ..." het feitlik woordeliks ooreengekom net die
Nederlandse ondertekeningsformulier van 1816 (Van Rooyen 1948:9).

In 1837 het die Sinode van die (Nederduitse) Gereformeerde Kerk

aan die Kaap wat die ondertekeningsformulier aanbetref,
teruggekeer na - punt waarin die . / standpunt weer eens

opsigte van pogings om die aard en gesag van die Bybel beter te
verstaan nie. Respek vir die gesag van h belydenisskrif impli-
seer dus h voortdurende kritiese kyk na sy Inhoud en die aard van
die Skrifgebruik (Van Huyssteen 1983:7).

skepping) en die besondere (die heilige Skrif) naasmekaar erken
word, en tweedens, h beweging van die algemene na die besondere
voltrek word waarin dinge, woorde, strukture, gedagtes,
ensovoorts uit die eersgenoemde deur die laasgenoemde geheilig en
in diens geneem word, byvoorbeeld die "gewone® dinge soos water,
wyn en brood word heilige tekens (sakramente) in die “heilige
doop® en in die “heilige nagmaal*® (artt 34 en 35). Die
omgekeerde beweging is blykbaar nie moontlik nie, naamlik wat
eenmaal die status van T“heilig® verwerf het kan nie weer as
"gewone ding®" binne die ligkring van die algemene Tfunksioneer
nie. Wanneer die sakramente dus as "gewone goed® hanteer en
gebruik word, word hulle ontheilig. Die veelvuldige gebruik van
die term “heilig®™ as aanduiding van kerklike saké en dinge in die
NGB wys daarop dat iets daarbeenoor gestel word. Omdat “heilig”
gewoonlik teenoor “onheilig®™ as teenstelling 1in die gewone
spreektaal gestel word, mag iets daarvan in die NGB verwag word.
Dit 1is egter nie die geval nie want “heilige en goddelike Skrif*
word nie teenoor "onheilige en ongoddelike Skrif®" gebruik nie,
maar teenoor die "mooi boek® van die skepping wat h tweede
"minder heilige® manier aandui waarop God geken kan word.
"Minder heilig®™ beteken doodgewoon h minder gekonsentreerde wyse
as waarop God sy woord in die heilige en goddelike Skrif gespreek
het.

1.2 Die verkiesingsleer

Die uitverkiesingsleer in die NGB (art 16) vertoon h verbasende
logiese soepelheid. Diegene wat verkies is tot God se Ryk en
raad, 1is nie noodwendig deur God verwerp tot die verdoemenis nie.
By die latere Sinode van Dordt (1618-1619) wat deur vele as een
van die grondpeilers van die gereformeerde tradisie beskou word,
word beide verkiesing en verwerping as God se daad beskou (Dortse
Leerreéls, hoofstuk 1, 1-17). In die NGB word, in lyn met die
sagte tweevoudigheid van die kennis van God, gehandhaaf dat wie
nie deur God se uitverkiesing verkies word nie, deur mense se val
en verderf verwerp is. In die raamwerk van die NGB gaan dit nie
om "n intellektualistiese verkiesing en verwerpingsbeslissing nie.
In terme van artikel 16 verkies God diegene uit sy vrye wil en
laat hy ander vry in hul val en verderf waarin hul hulself gewerp
het (Weber 1967:29 e v ). Tussen die goddelike woord en die mooi
woord van die skepping, tussen die goddelike verkiesing van
sommige mense en die laat bly in hulle eie verwerping van ander

bestaan h noue verhouding. Deur die sonde van die eerste mans
(Adam) is die eerste mens in die verderf en ondergang gestort
(art  16). Teenoor die algemene toestand waarin die mensdan

verkeer, word God se besondere daad van uitverkiesing gestel.



1.3 Die leer oor Christus en die Drie-eenheid

dimensie. Gewone brood word in die heilige nagmaal h sakrament,
dit wil sé h afbeelding van die geestelike en hemelse brood. Die
ganse inleidende argument vir die heilige nagmaal skamier op die
vergelyking tussen gewone aardse brood en geestelik-hemelse

brood. In die gang van die argument word terloops vermeld dat
wyn h sakrament van Christus se bloed is. Tog voer die skrywer
van die NGB nie die pleit vir gewone aardse bloed teenoor
geestelike hemelse bloed nie. Waarom nie? Blykbaar omdat wyn
die gewoon aardse verteenwoordig en die bloed van Christus die
geestelik-hemelse. Tog 1is bloed ook aards - on in die taal van
die NGB te praat. Die kritiese punt waaroor dit gaan, is dat

wanneer mens die weg opgaan cm met onderskeidinge soos gewoon-
aards teenoor geestelik-hemels binne dieselfde belewenis wéreld
te werk, word die sluise van so h beleweniswéreld sodanig op h
dubbel manier geopen dat die deurmekaar gebruik van metafore nie
meer logies saak maak nie. Dit maak alleen sin en is slegs
logies vir diegene wat dieselfde uitgangspunt deel.

In artikel 34 oor die heilige doop word gewone water ook in h
algemene (aards uiterlike) en besondere (geestelik-innerlike)
raamwerk geplaas:

1.. soos water die vuilheid van die liggaam afwas as dit
oor ons gegiet word, en soos die water op die liggaam
van die dopeling gesien word wanneer dit daarop
gesprinkel word, so bewerkstellig die bloed van Christus
deur die Heilige Gees dieselfde inwendig in die siel:
dit besprinkel die siel en reinig dit van sy sondes en
laat ons wat kinders van die toom is, as kinders van
God weergebore word.

Dit gebeur nie deur die uitwendige water nie, maar wel
deur die besprinkeling met die kosbare bloed van die
Seun van God (art 34).

Gewone water wat die liggaam reinig, is h uiterlike afbeelding
deur die doop van die innerlike reiniging van die siel deur die
bloed van Christus. Die bloed van Christus is dus die geestelik-
innerlike “water® wat die siel reinig.

Uit die aanhalinge uit artikels 34 en 35 blyk die dualistiese
raamwerk waarin die mens geplaas word. Dit is in teenstelling
met die bewering wat baie keer in gereformeerde Kkringe gemaak
word dat h tipies gereformeerde beskouing daaraan gekenmerk kan
word dat die mens so wyd en so diep as moontlik in sy lewe
begenadig word omdat hy totaal en radikaal in die sonde geval het
deur sy oervader Adam. Gereformeerdes sé gewoonlik God moet in
alle fasette van die lewe gedien word omdat Christus koning is

instrument wat die algemeen-menslike aan die besonder-goddelike

verbind en omvat. Geloof beteken 1in die sestiende eeuse
gereformeerde sin van die woord die radikale indiensneming van
die geskape kante van die mens se bestaan deur die genade. God

neem dus sy eie algemene skeppingswerk deur sy besondere
verlossingswerk in diens.

Binne die raamwerk van die NGB is die liggaamlike bestaan
uiterlik gewoon en die siel innerlik-buitengewoon. As
verbindende perspektief funksioneer die geloof van buite af as h
dimensie wat siel en liggaam enersyds onvat en andersyds elkeen
sy plek gee. Om dit op h ander manier te sé: geloof bewaar
tegelyk die onderskeid tussen die aardse en die hemelse as God se
werksterreine en stel die aardse in diens van die hemelse.

1.5 Samelewingsbeskouing

In die NGB beteken die onderskeiding tussen kerk en wéreld dat h
heilige teenoor h minder heilige sfeer in die samelewing gestel
word. Dit blyk uit artikel 36 dat die burgerlike owerheid nie
net deur God die swaard in die hand gegee is on die kwaaddoeners
te straf en die vrcmes te beskerm nie, maar ook die taak gegee
word on die heilige Woordbediening in stand te hou. Die
onderskeiding van h heilige vergadering (of heilige kerk) van
almal wat waarlik in Christus glo (artt 27 en 28) waarin die
heilige Woord bedien word (art 36) en <"die eerbaarheid (sedelike
orde) wat God onder die mense ingestel het" (art 36) moet op
voetspoor van die teenstelling wat ons tot dusver in die NGB
ontsluit het, verstaan word. Die sedelike orde of die eerbaar-
heid wat God onder die mense ingestel het, waaronder die staat as
tipiese verteenwoordiger ingesluit word, onvat al die nie-

kerklike fasette van die skrywer van die NGB se
samelewingsbeskouing. Hierdie nie-kerklike fasette van die
samelewing moet nie as onheilig maar as minder heilig beskou
word. Daarom word daar in artikel 36 beweer dat die
onderdanigheid en gehoorsaamheid aan die owerheid 1in tipiese
burgerlike saké met die Woord van God hoef te

wees nie. Daar word dus h negatiewe formulering gebruik om mense
se verantwoordelikheid in burgerlike saké uit te druk wat nie vir
die kerk geld nie. Alles wat egter kerklik begrond word volgens
die NGB moet in ooreenstenming met die heilige en goddelike Woord
wees. Wie dus nie die kerklike leer, die orde in die kerk en die
sakramente positief In ooreenstemming met die heilige en
goddelike Woord beskou nie, is besig met ontheiliging en dus met
brousels of verwerplike menslike uitdinksels (artt 32 en 35).
Die gedagte dat nie-kerklike saké nie in stryd en dat kerklike
saké in ooreenstemming met die heilige en goddelike Woord beskou

Ondanks kritiek op Calvyn sou tog met H Richard Niebuhr
saamgestem kon word:

Calvyn®s more dynamic conception of the vocation of men
as activities in which they may express their faith and
love and may glorify God in their calling, his closer
association of church and state, and his insistence that
the State 1is God"s minister not only 1in a negative
fashion as a restrainer of evil but positively in the
promotion of welfare ... above all his emphasis on the
actuality of God"s sovereignty - all these lead to the
thought that what the Gospel promises and makes possible
as divine possibility is the transformation of mankind
in all its nature and culture into a kingdom of God in
which the laws of the kingdom have been written upon the
inward parts (1951:217 ev).

In die negentiende eeu het die gedagte dat daar geen neutrale
terrein vir Christene iIn die samelewing is nie weer na vore gekom
by Nederlanders soos Groen van Prinsterer, Abraham Kuyper,
ensovoorts» Die woorde van Kuyper wat intussen al bekend geword
het uit sy werk Souvereiniteit in eigen Kring kan as spreuk van
hierdie negentiende-eeuse beweging gesien word, naamlik "Geen
duimbreed is er op heel"t erf van ons menschelijk leven, waarvan
Christus, die aller Souverein Iis, niet roept: “Migntt®
(1880:35). Naas die Gereformeerde kerk wat teen die einde van
die 19de eeu ontstaan het, ontstaan daar ook h universiteit, die
Vrije Uhiversiteit, op h Christelike grondslag te Amsterdam. In
die vroelige negentiende-eeuse Nederland ontstaan politieke
partye, vakbondorganisasies, skoolverenigings, ensovoorts op
Christelike grondslag.

In sekere mate is die organisasies wat soos paddastoele
opgespring het, langs kerklike weé opgerig, sodat Gereformeerdes,
Hervormdes en Rocms-Katolieke elkeen hul eie reeks organisasies

gehad het. Daar is uitsonderingsgevalle waar saamgewerk Iis.
Daarteenoor het daar nog h reeks sosialistiese organisasies
ontstaan wat ook op ideologiese basis gefunksioneer het. Omdat

die kerk, gewild of ongewild, so h belangrike rol in hierdie
proses gespeel het, het die teenstelling tussen besondere en
algemene genade nog altyd gegeid. Die besondere genade slaan op
die direkte Gods- en heilservaring binne die kerklike sfeer en
die algemene genade dui daarop dat God alles buite die kerk deur
sy algemene sorg in stand hou. Die Gods- en heilservaring is in
groot mate indirek op die vlak van die algemene genade te ervaar,
h Mens sou dit s6 kon uitdruk dat die egte lig van die besondere
genade deur die vensters van die kerk na buite die samelewing
moet binnestraal.

Ook by die gereformeerde denker H Bavinck word dieselfde tendens
gevind. Die Heilige Skrif is die 111D 4 dit wil sé die
lewende Woord van God. Die heilige Skrif 1is “de altijd
voortgaande spreke Gods tot ons® (1967 (1):336). Daamaas beskou
Bavinck die natuur of die wereld as ™ gegewendheid “waarvan alle
bladzijden door Gods almachtige hand zijn geschreven® (1967
(11):458). Die stryd tussen die twee ontstaan alleen volgens
Bavinck wanneer die teks van die boek van die Skriftuur en die
van die natuur sleg gelees en verstaan word. Ook by Bavinck vind
die beweging van die algemene na die besondere plaas, terwyl die
algemene naas die besondere sy eie selfstandigheid het.

Dit is eers in die teologie van G C Berkouwer waarin die beweging
omgedraai word. By Berkouwer word gedeeltelik onder die invloed
van Karl Barth, die bekende twintigste eeuse Protestantse teo-
loog, die algemene volledig vanuit die besondere gelees en ver-

staan. Geloof is h luisterhouding wat geen kreatiewe, eie
funksie het teenoor die openbaring nie. Die geloof is direk ge-
rig op die geheimenis, op die sentrum van die Skrif, naamlfk
Christus (1966:133). Berkouwer noem hierdie sentrum van die

Skrif ook die skopus van die Skrif (1967:95 ev). Geloof het te
make met die heilshistorie én die menslike rede, mag en reg het
te make met die historie dit wil sé met die openbaring 1in die
Skepping. Berkouwer se metode is: Vanuit die besondere open-
baring weet ons wat algemene openbaring is (1951:252, 254).
Vanuit die geloof kan ons verstaan wat werklik rede, mg en reg
in ons menslike bestaan is en vanuit die geloof sien ons die
kreatuurlike grense van die rede, mag en reg. Die vraag aan
Berkouwer is of geloof ook h kreatuurlike kant het. Aan die
begin van sy teologiese loopbaan het hy dit bevestigend be-
antwoord, mar later word sy beskouing hieroor meer swewend. Wat
wel uit sy verhaal afgelei kan word, is dat deur God se partiku-
liere handelinge in die heilsgeskiedenis (besondere openbaring),
God se universele handelinge in die historie (algemene open-
baring) verstaan word.

Die manier waarop God dus in h samelewing werk, het volgens die

gereformeerde tradisie verskillend sy beslag gekry: 6f soos in
die NGB op die tweevoudige wyse van h algemene en “*n besondere
werkswyse met die duidelike beginpunt by die algemene; 6f soos

in die latere gereformeerde denke wat die tweevoudigheid van die
algemene en die besondere bly handhaaf, maar die beginpunt van

God se handelinge besonderlik verstaan. Scmtyds wil dit lyk asof
die dilemma tussen die algemene en die besondere werkswyse van
God die “lot" van die gereformeerde tradisie is. h Uitweg uit

hierdie dilemma 1is c¢cm die genade breér en dieper in die
samelewing in te bou, byvoorbeeld deur die kerk, die staat, die

kerk af te druk. So het ras- en volksgekwalifiseerde kerke,
kerke waarin alleen mans ampte mag beklee, ensovoorts ontstaan.
Daarmee is nie in ag geneem dat die breedte en die diepte van die
genade deur h ganse samelewing sny nie. Die koninkryk van God is
op die ganse bestaan van die mens gerig. Daarom is die kerk ™
samelewingstruktuur waarin mense van alle rasse, volke, geslagte
en klasse hulle geloof gemeenskaplik beleef en bely.

Voorstanders en teenstanders van aparte kerke vir verskillende
rasse en volke, werk somtyds met dieselfde beginsel wat hierbo
ten opsigte van die NGB uitgewys is dat die kerk heiliger as
ander samelewingstrukture is. Daaron reken ek dat die wyse
waarop kerklike apartheid baie keer bestry word juis die
apartheidsargument bevestig en nie genoegsaam ondergrawe nie. Met
ander woorde, as die kerk meer heilig en by uitstek God se
versoeningsinstrument op aarde is, word die deur nog altyd oop
gelaat vir nie-kerklike ideologieé om die kerk se struktuur te

bepaal. Wanneer die kerk as h bonatuurlike samelewingstruktuur
beskou word, het ons met h ideologie te maak wat kerksentrisme
genoem kan word. Kerksentrisme beteken dat alle ander same-

lewingstrukture nie op gelyke vlak direkte toegang tot die idee
van die koninkryk van God het nie, maar eers deur die kerk hulle
sin en betekenis ontvang. Die kerk is dan as"t ware die tregter
waardeur die goddelike heil en sin na die samelewing vloei.

As die kerk egter as h samelewingstruktuur soos en naas ander
beskou word, waarin dit kerklik spesifiek cm die organisering van
mense se gemeenskaplike geloof en belydenis gaan, word h sterker
argument gevoer teen ras-, volks-, seks- en klasbepaalde kerklike
stylvorme.

Vanuit h ander kyk op saké kan die dualistiese mensbeeld van h
onsterflike (heilige) siel en sterflike (minder heilige) liggaam
as voorbeeld geneem word. Somtyds word beweer dat solank mense
wat hulle onsterflik-geestelike siele een is, dit nie h fisies-
liggaamlike geloofseenheid hoef te beteken nie. Van hieruit word
apartheid (kerklik en nie-kerklik) nie net verdedig nie, maar
word ook onregverdige lone, die onthouding van stemreg van
sommige mense, ensovoorts geregverdig omdat dit maar net met die
sogenaamd liggaamlik-voreldse te maak het.

Die hermeneutiese sleutel van die NGB is juis daarin interessant
dat die tweeheid van algemeen (minder) en besonder (meer) voluit
deur die hele teks gehandhaaf word, terwyl terselfdertyd die
denkbeweging van die algemene na die besondere so voltrek word
dat die algemene in diens van die besondere staan.

